1. yerdan balandligi qancha bo’lishi talab etiladi? 
3-4 Ma’ruza: III va IVsinf nivelirlashda qo’llaniladigan asboblar 
Reja: 
1. Nivelirlarning klassifikasiyasi va ularga qo’yiladigan talablar. 
2. N-3 niveliri. 
3. Kompensatorli nivelirlar. 
Tavsiya etiladigan adabiyotlar: A1;A2;A;3; Q1;Q2;Q3;Q5;Q8; I1;I3;I4; 
 
Barcha nivelirlar aniqligiga ko’ra uch guruhga bo’linadi: 
· yuqori aniqlikdagi – har 1 km masofani ±0,5 mm o’rta kvadratik xatolik bilan; 
· aniq – har 1 km masofani ±3 mm o’rta kvadratik xatolik bilan; 
· texnik – har 1 km masofani ±10 mm o’rta kvadratik xatolik bilan nivelirlash mumkin. 
Shuning uchun quyidagi nivelirlar ishlab chiqarilmoqda: yuqori aniqlikdagi N-
05, I va II sinf nivelirlash uchun mo’ljallangan; aniq N-3, III va IV sinf nivelirlash uchun mo’ljallangan; texnik N-10, topografik s’yomka asoslari va qurilishdagi muxandislik-geodezik ishlar uchun mo’ljallangan. 
Nivelir shifrining N harfidan keyingi son nisbiy balandliklarni 1km masofa uchun aniqlash (mm) o’rta kvadratik xatoligini bildiradi. Vizir o’qini gorizontal holatga keltirish qurilmasiga bog’liq xolda, xamma nivelirlar ikki variantda ishlab chiqariladi: qarash trubasi adilakli va kompesatorli. Agar kompensatorli nivelir bo’lsa, shifriga K- harfi qo’shiladi.  
N-3 va N-3K nivelirlarning asosiy parametrlari: 
1) nivelirdan reykagacha bo’lgan masofa 100 m bo’lganida, stansiyadagi   nisbiy balandliklarni o’rta kvadratik xatosi 2 mm dan ko’p emas; 
2) qarash trubasining kattalashtirilishi 30x kam emas; 
3) eng kichik vizirlash masofasi 2 m dan ko’p emas; 
4) ipli dalnomer koeffisenti 100±1%; 
5) 2 mm adilak bo’lak qiymatida: o’rnatuvchida 10'±2'; trubadagi adilakda 
15''±1,5''; 6) nivelir massasi 3 kg dan ko’p emas. 
III va IV sinf nivelirlashda quyidagi nivelirlardan foydalanish mumkin: NV-1, NPG, NG, Ni007, Ni025, Ni-V3, Ni- V4, NI-V5,  NI-V6. 
N –3 aniq nivelir – kontak silindrik adilakli quyma nivelir, pufakchalar oxirining tasviri qarash trubasiga elevasion vintlar yordamida uzatiladi. 
Nivelir qarash trubasi ichki fokuslashga ega. Fokuslash uchun bosh qism xizmat qiladi, qopqoq  orqasida iplar to’ri joylashgan. Trubani yonida qutticha mahkamlangan bo’lib, unda silindrik adilak va qarash trubasiga pufakchalar oxirining tasvirlarini uzatuvchi prizmalar sistemasi joylashgan. Trubaning optik sxemasi va prizmali adilaklar sistemasi 5-rasmda keltirilgan. Bu yerda 1-prizma blokli adilak, 2, 3 – rombik prizmalar, ular nurlarning yo’nalishlarini o’zgartirmasdan aralashtiradi, 4 – oynali plastinkaga chizilgan iplar to’ri, 5 – uch linzali obyektiv, 6 – okulyar, Adilak prizmalar sistemasi silindrik adilak pufakchalari oxirini optik kontagini amalga oshiradi, ular bo’yicha pufakcha nul punktga o’rnatiladi. 
 
[image: ] 
3-rasm. 
 
Harorat o’zgarishi bilan silindrik adilak pufakchasining uzunligini kompensasiyalash uchun ampulaga kompensasiyalash tayoqchasi o’rnatilgan. Adilak ampulasida shtrixlar bo’lib, ular adilak bo’lak qiymatini aniqlash uchun xizmat qiladi. 
Asbob o’qini vertikal holatga o’rnatish uchun doiraviy adilak o’rnatilgan. 
Pufakchalarning oxirlari tasvirlarni aniq moslashtirish elevasion vint yordamida bajariladi. Silindrik va doiraviy adilaklarning yustirovkasi, yustirovka vintlari yordamida amalga oshiriladi. 
[image: ] Qarash trubasi qotirish vintiga ega, trubani aniq  yo’naltirish qaratish vinti yordamida amalga oshiriladi. Nivelir tagligida uchta ko’tarish vinti bor. Plastinkaning markaziy qismida, nivelirni shtativ bilan biriktiruvchi rezbali vtulka o’rnatilgan. 
Trubaning ko’rish maydoni, silindrik adilak pufakchalarning oxiri va reykalardagi sanoqlar 4-rasmda ko’rsatilgan. 	4-rasm. 
XX asrning o’rtalarida kompensasion nivelirlar yaratilgan edi, ularning vizir o’qini gorizontal holatga keltiruvchi moslamasi – silindrik adilagi kompensator bilan almashtirilgan. Bu nivelirlarda kompensatorlar yordamida vizirlash chizig’i avtomatik ravishda gorizontal holatga o’rnatiladi.  
Kompensatorli nivelirlarning ustunligi shundaki, nivelirlashda asbob adilagi pufakchasini nul punktga keltirish va reykadan sanoqni olishda adilak pufakchasi holatini kuzatish talab etilmaydi. Buning natijasida tajribalardan ko’rinadiki, ish unumdorligi taxminan 60% ga oshadi. 
Nivelirlarda kompensator sifatida, holati og’irlik kuchi yo’nalishi bilan bog’langan elementlardan foydalaniladi: mayatnik yoki suyuqlikning erkin yuzasi. Erkin osilgan mayatnikning o’qi doimo shovun chizig’i yo’nalishiga mos keladi. Suyuqlikning erkin yuzasi doimo shovun chizig’iga perpendikulyar ravishda o’rnatiladi. Kompensatorlar tuzilishiga ko’ra suyuqlikli va mayatnikli bo’lishi mumkin. 
Kompensatorlarning harakat prinsiplarini ko’rib chiqamiz Agar kompensator trubada joylashgan bo’lsa, asosan zamonaviy nivelirlarda, unda uning ishlashi uchta prinsipdan bittasiga asoslanadi: 
· vizir ipini avtomatik ravishda obyektivning orqadagi bosh nuqtasi gorizontiga siljitish; 
· vizirlash chizig’ini sinishi; 
· gorizontal vizir nurini va uning yo’nalishini harakatsiz iplar to’riga siljitish. Kompensatorli nivelirlarga N-3K ni misol tariqasida keltirish mumkin. 
N-3K niveliriga NS4 niveliri aynan o’xshashdir. 1974 yilgacha bu nivelir bilan IV sinf va texnik nivelirlashlarni bajarishga ruxsat etilgandi. Asbobni tayyorlash jarayoni mukamallashganligi va kompensator sezgirligi oshirilishi natijasida (1974 yildan) N-3K shifri ostida chiqarila boshlandi va III sinf nivilirlashlarida qo’llanishga ruxsat berildi. 
N-3K nivelirining kompensatori quyidagi tavsiflarga ega: 
· ishlash chegarasi kamida 15'; 
· o’zi o’rnashadigan vizir chizig’ining xatoligi ko’pi bilan 0,5''; 
· kompensatorning ishlashidagi sistematik xatolik, nivelir o’qidan 1' og’ganda, ko’pi bilan 0,3'';  
· osma sistemaning tebranishlar so’nish vaqti ko’pi bilan 2 sek. N-3K nivelirining asosiy parametrlari N-3 niveliri kabidir. 
N-3K niveliri vizir chizig’ini gorizontal holatga taxminan o’rnatish 10' bo’lak qiymatli doiraviy adilakdan qadami yirik rezbali ko’tarish vintlari orqali bajariladi. Nivelir trubasi ichki fokuslashga ega. 
Tayanch iboralar. Yuqori aniqlikdagi, aniq mexanik, topografik s’yomka, muxandislik-geodezik ishlar, ichki fokuslash, doiraviy adilak, silindrik adilak. Nazorat savollari 
1. Nivelirlar aniqligiga ko’ra necha guruhga bo’linadi? 
2. Nivelirlarning asosiy parametrlarining qoidasi? 
3. N-3 niveliri qaysi guruhga tegishli? 
4. Trubani ko’rish maydonini chizing? 

